
Qilamik takuyauyukhaq 

 

Quviahuutiqaqtut Ministauyut Katimayiit katimagamik 
Iglumi  

IQALUIT, Nunavut (Qitiqqautiyuq11, 2013) – Minstauyut Katimayiit  ilauyut quviahuutiqaqtut 
Minstauyut Katimayiit  katimablutik iglumi ublumi, naunairniaqhugu ukiut 20-nguqtut anigurmata 
atiliurutaa Nunavut Nunataarutaata Angirutaa. 
 

“Uvani Ukiungat aniguarutaani, Nunavut Kavamangat ilitariliqtangat ingilraarnitangurnia 
angirutip taaffuma aallanguqtiutaat inuit nutaami avikturvingmi imaalu Kanatap inikhaa 
Ukiuqtaqtumi,” uqaqutq Hivulliuqti Eva Aariak. “Anigurvia tikinamat kingumut takuharluta 
tamainut pivaktaptingnut, imaalu ilitturilutalu havaariyavut inirhimanngittut.” 
 

Naitkaluaqhuni katimagamik, Inirnikhaaq qulliq ikittugu imaalu malruuk pigiarutik 
taiguaqtaublutik iglumi nappaqtauhimayuq hilataani Maligaliurviuup. Hikumik hanahimayuq 
pinniqhaqtaubluni nattiit amiinik, qaitquiblutiglu angiyuqautillu aannuraaqhimatquyaublutik 
ingilraanitat aannuraanginik. HItamat qitqani puqtutilaalgit ilihaqtut upautihimayut ilitaritaublutik 
hivunikhautait Nunavunmiut, ilauyut qun’ngiaqhutik. 
 

“Talvuuna Nunavut Nunataarutaata Angirutaani, Kavamakput ilitturipkaiyut pilaarutait 
Nunavunmiut pihimaniaqhugu munariniaqhugu avikturviktik, imaalu ilihimattiarniit 
havaqatigikhakhaat kavamangat Kanatap ukuallu Nunavut Tun’ngavitkut huli atuqtauniarutaagut 
Angirutip,” uqaqtuq Hivulliuqti Eva Aariak. 
 

“Havaakhailimaiqpakkapta ubluqtamaat inuuhini, puiguinginaqpaktut ingilraarnitat 
inuuhirivaktavut. Ihumayunga ukiut 20-nguqtut anigurnia quviahuutigiyauyuq utiqtiniarlugu 
quviahuutiginia piyumaniarutaalu utiqtinniarutaagut inminik-piniarutinik qitqani pitquhipta 
inuuhipta,” uqaqtuq Hivulliuqti Eva Aariak. 
 

Aallalu hulidjutikhait quviahuutigilugu ukiut 20 anigurnia Angirutaata quviahuutauniaqtut uvani 
ukiumi. 

